
PANDANGAN RINGKAS MSWG MENGENAI TRANSAKSI KORPORAT SEMASA 

KARAMBUNAI CORP BHD (“KCB”) 

Penasihat Bebas (IA), Inter-Pacific Securities Sdn. Bhd. berpendapat tawaran penswastaan adalah 

munasabah tetapi tidak adil. Dalam Pekeliling Penasihat Bebas bertarikh 30 Mei 2016, IA 

menasihatkan pemegang saham minoriti untuk menolak tawaran pada RM0.05 sesaham KCB yang 

mewakili diskaun sebanyak RM0.16 atau 76.2% daripada nilai aset bersih KCB yang boleh 

direalisasikan (RNAV) iaitu RM1.2 bilion atau RM0.21 sesaham KCB. 

Selain itu, Harga Tawaran merangkumi julat diskaun antara 2.0% hingga 12.3%, kepada jumlah 

purata berwajaran harga saham KCB untuk 5 hari, 3 bulan, 6 bulan dan setahun. 

[Sumber: Pengumuman KCB di laman web Bursa Malaysia pada 30 Mei 2016] 

KOMEN MSWG: 

IA melihat Tawaran itu sebagai tidak adil kerana Harga Tawaran mewakili diskaun yang ketara iaitu 

76.2% daripada RNAV sesaham KCB yang sebahagian besarnya jauh daripada “munasabah”. Oleh itu, 

IA mengesyorkan pemegang saham yang tidak berkepentingan supaya menolak Tawaran ini. 

Pandangan ini juga dipersetujui oleh pengarah tidak berkepentingan KCB iaitu Tawaran ini sangat 

tidak adil dan mereka menasihatkan pemegang saham tidak berkepentingan supaya menolak 

Tawaran ini. 

Walaupun kami berkongsi pandangan yang sama dengan IA dan pengarah tidak berkepentingan KCB 

dan mengharapkan pemegang saham tidak berkepentingan untuk tidak menerima Tawaran tersebut, 

dan kami ingin menarik perhatian anda kepada satu fakta penting iaitu Pembuat Tawaran telah 

menambah kepentingannya daripada 68.46% kepada 76.15% pada 25 Mei 2016. Ini menjadikan 

tebaran pegangan saham awam KCB berada di bawah 25% dan tidak mematuhi Syarat Penyenaraian 

Pasaran Utama Bursa Malaysia.  

Memandangkan Tawaran dibuat tanpa syarat, tebaran pegangan saham awam tidak akan kembali 

kepada tahap 25% kerana Pembuat Tawaran menunjukkan beliau tidak berhasrat untuk 

mengekalkan status penyenaraian KCB dan tidak berhasrat menangani kekurangan dalam tebaran 

pegangan saham awam KCB. Pemegang saham tidak berkepentingan perlu menilai prospek jangka 

panjang KCB dengan risiko memegang saham KCB yang mungkin digantung sehingga isu tebaran 

saham awam ini diselesaikan. 

PENZAHIRAN KEPENTINGAN 
  
• Sehubungan dengan syarikat-syarikat yang dinyatakan, MSWG memegang jumlah saham yang minima di dalam 

syarikat-syarikat yang dinyatakan di dalam surat berita in. 
 

 
Maklumbalas 
Kami mengalu-alukan maklumbalas anda mengenai surat berita dan khidmat kami. Sila e-
mel komen dan cadangan anda ke mswg.ceo@mswg.org.my. 
 
 
 

PENOLAKAN TUNTUTAN 
 
Surat berita ini dan isi kandungannya berserta semua hak-hak berkaitan dengannya termasuk hak cipta dimiliki oleh Badan 
Pengawas Pemegang Saham Minoriti Berhad, juga dikenali sebagai Minority Shareholder Watchdog Group (MSWG). 
 
Isi kandungan dan pendapat yang dinyatakan di dalam surat berita ini adalah berdasarkan maklumat yang diperoleh daripada 
domain awam dan bertujuan untuk memberikan maklumat umum kepada pengguna dan adalah untuk rujukan sahaja. Usaha 
terbaik telah dilakukan untuk memastikan maklumat yang terkandung di dalam surat berita ini adalah tepat dan terkini pada 
tarikh penerbitan. Walaubagaimanapun, MSWG tidak membuat sebarang waranti nyata atau tersirat atas ketepatan atau 
kelengkapan maklumat dan pendapat yang terkandung di dalam surat berita ini. Tiada maklumat di dalam surat berita ini yang 
bertujuan atau patut dianggap sebagai syor untuk membeli atau menjual atau jemputan untuk melanggan sekuriti tertentu, 
pelaburan yang berkaitan atau mana-mana instrumen kewangan. 
 
MSWG perlu diberikan perakuan bagi mana-mana bahagian surat berita ini yang diterbitkan semula. 
 
MSWG tidak akan bertanggungjawab atau menanggung sebarang liabiliti atas kebergantungan kepada sebarang maklumat 
atau komen yang terkandung di dalam surat berita ini atau jika ianya diterbitkan semula oleh pihak ketiga. Semua pembaca 
atau pelabur dinasihatkan supaya mendapatkan nasihat perundangan atau nasihat profesional yang lain sebelum mengambil 
sebarang tindakan berdasarkan surat berita ini. 

